
ᐹᕙᓐᓛᓐᑯᑦ ᐅᑎᖅᐸᓪᓕᐊᑎᑦᑎᓂᐊᓯᕗᑦ ᓄᓇᕗᒻᒥᐅᓂᒃ ᓄᓘᔮᒃ ᐅᔭᕋᖕᓂᐊᕐᕕᖕᒧᑦ 

ᐱᒋᐊᕐᓗᒍ ᐱᓇᓱᐊᕈᓯᖓᓂ ᒫᔾᔨ 7 
 

ᓄᓘᔮᒃ, ᓄᓇᕗᑦ, ᒫᔾᔨ 4, 2022 – ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓ (“ᐹᕙᓐᓛᓐ” 
ᐅᕝᕙᓘᓐᓃᑦ “ᑲᒻᐸᓂ”) ᖁᕕᐊᓱᒃᐳᑦ ᑐᓴᖅᑎᑦᑎᔪᓐᓇᕐᓂᖓᓂ ᐱᕙᒌᖅᓯᒪᖕᒪᑕᒎᖅ ᓄᓇᕗᒻᒥᐅᓂᒃ 
ᐃᖅᑲᓇᐃᔭᖅᑎᖏᓐᓂᒃ ᑳᓐᑐᕌᒃᓯᒪᔭᖏᓐᓂᓪᓗ ᓄᓘᔮᖕᓂ ᐅᔭᕋᖕᓂᐊᕐᕕᖓᓄᐊᕈᓐᓇᖅᓯᓂᐊᓕᕐᓂᖏᓐᓄᑦ 
ᐱᓇᓱᐊᕈᓯᖓᓂ ᒫᔾᔨ 7, 2022. ᐅᑎᖅᐸᓪᓕᐊᓂᐅᓛᖅᑐᖅ ᐋᖅᑭᒃᓯᒪᓂᖓ ᐱᓇᓱᐊᕈᓯᒐᓴᖕᓅᖓᓂᐊᖅᑐᖅ 
ᐊᑦᑕᕐᓇᖏᑦᑐᒦᖁᓪᓗᒋᑦ ᓱᖏᐅᑎᑦᑎᐊᒃᑲᓐᓂᖁᓪᓗᒋᓪᓗ. 

ᓄᓇᕗᒻᒥᐅᑕᓕᒫᑦ ᐃᖅᑲᓇᐃᔭᖅᑏᑦ ᑳᓐᑐᕌᒃᑕᐅᓯᒪᔪᓪᓗ ᐅᔭᕋᖕᓂᐊᕐᕕᖕᒧᐊᓛᖅᑐᑦ, ᐅᓄᙱᓛᖓᓂ, 
ᒪᕐᕈᐊᖅᑎᖅᖢᑎᒃ ᑲᐱᔭᐅᓯᒪᔪᑦ, ᑕᒪᕐᒥᒡᓗ ᐹᕙᓐᓛᓐᑯᓐᓃᑦᑐᑦ ᓄᓘᔮᒃ ᐅᔭᕋᖕᓂᐊᕐᕕᖓᓂ. ᐅᓄᖅᑐᑦ 
ᐃᖅᑲᓇᐃᔭᖅᑏᑦ ᑳᓐᑐᕌᒃᑕᐅᓯᒪᔪᓪᓗ ᐱᖓᔪᖓᓐᓂ ᑲᐱᔭᐅᓯᒪᒋᓪᓗᑎᒃ, ᐅᔭᕋᖕᓂᐊᕐᕕᖕᒥ 
ᑲᐱᔭᐅᔪᓲᖑᓪᓗᑎᒃ, ᐊᒻᒪᓗ ᑲᒻᐸᓂ ᐊᔭᐅᖅᑐᐃᓪᓚᒃᐳᑦ ᐃᖅᑲᓇᐃᔭᖅᑎᓕᒫᑦ ᐱᖓᔪᙵᓐᓂᒃ 
ᑲᐱᔭᐅᒋᐊᖃᕐᓂᕋᐃᓪᓗᑎᒃ.  

ᐹᕙᓐᓛᓐᑯᑦ ᑐᓴᕐᕕᖃᐃᓐᓇᖅᐳᑦ ᓄᓇᕗᒻᒥ ᖃᓂᒪᕐᓇᖏᑦᑐᓕᕆᔨᒃᑯᓐᓂᒃ, ᑕᐃᒪᙵᓕᒫᕐᓗ 
ᐊᑐᖅᑎᑦᑏᓐᓇᕐᓂᐊᖅᐳᑦ ᒪᓕᒋᐊᖃᖅᑐᒐᓴᖕᓂᒃ ᑰᕕᑦ-19−ᑕᖃᕐᒪᖔᑦ ᐅᔭᕋᖕᓂᐊᕐᕕᖕᒥ 
ᐋᖅᑭᒋᐊᖅᓯᕙᒡᓗᑎᒡᓗ ᐅᔾᔨᖅᓱᕐᓂᕐᒥᒃ ᐊᑐᐊᒐᑎᒍᑦ ᓴᐳᒻᒥᔭᐅᖁᓪᓗᒋᑦ ᐊᑦᑕᕐᓇᖅᑕᐃᓕᒋᐊᖃᕐᓃᑦ 
ᖃᓄᐃᖏᑦᑕᕆᐊᖃᕐᓃᓪᓗ ᐱᓕᕆᕝᕕᖏᓐᓂ ᓄᓇᓕᖕᓂᓗ.  

“ᓄᓇᕐᔪᐊᒥ ᓄᕙᖕᓇᕐᔪᐊᖅᑕᖃᕐᓂᓕᒫᖓᓂ, ᐹᕙᓐᓛᓐ, ᑐᓴᕐᕕᖃᐃᓐᓇᖅᐳᑦ 
ᐊᐃᑦᑐᕐᓗᒃᑕᐅᔪᓕᕆᔨᓪᓚᕆᒃᑯᓐᓂᑦ, ᐊᐅᓚᑦᑎᑦᑎᐊᖏᓐᓇᓪᓚᒃᖢᑎᒡᓗ ᐃᑲᔫᑎᖃᕐᖢᓂ ᓯᐊᒻᒪᓗᐊᖁᓇᒍ 
ᑰᕕᑦ-19,” ᐅᖃᖅᐳᖅ ᐳᕋᐃᔭᓐ ᐱᐊᓂ, ᐊᖓᔪᖅᑳᖅ ᐹᕙᓐᓛᓐᒥ. “ᐃᓕᑉᐸᓪᓕᐊᑎᓪᓗᑕ 
ᖃᓄᐃᓕᖓᔭᕆᐊᖃᕐᓂᑦᑎᓐᓂ ᑰᕕᑦ-19−ᑕᖃᖅᑎᓪᓗᒍ ᓄᓇᕗᒻᒥᓪᓗ ᒪᑐᐃᖅᐸᓪᓕᐊᒃᑲᓐᓂᓕᖅᑎᓪᓗᒋᑦ, 
ᓈᒻᒪᓈᕋᓱᒋᕙᕗᑦ ᓄᓇᕗᒻᒥᐅ ᐃᖅᑲᓇᐃᔭᖅᑏᑦ ᐅᔭᕋᖕᓂᐊᕐᕕᖕᒧᐊᖅᑎᓐᓇᓱᓕᖅᑎᓪᓗᑎᒍᑦ. 
ᐃᑲᔪᓪᓚᖃᑦᑕᕐᓂᖓᓄᑦ ᐃᖅᑲᓇᐃᔭᖃᑎᒥᓄᑦ ᑕᕝᕙᐅᓕᕌᖓᑕ ᐊᐅᓚᓂᖃᑦᑎᐊᓕᖃᑦᑕᕐᓂᖓᓄᑦ 
ᐱᓕᕆᕝᕕᕗᑦ. ᑐᙵᓱᒃᑎᓛᖅᑕᕗᑦ ᐅᑎᖅᐸᑕ ᐃᖅᑲᓇᐃᔭᖅᑎᕗᑦ.” 

ᖃᐅᔨᒋᐊᒃᑲᓐᓂᕈᒪᒍᕕᑦ: 
ᔅᑐᕗᑦ ᐅᐊᓐᐴᒃ 
ᑐᑭᒧᐊᒃᑎᑦᑎᔨ, ᐱᓕᕆᖃᑎᒌᖕᓂᓕᕆᔨ 
ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ 

ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓ 
ᓇᖕᒥᓂᕆᔭᐅᔪᖅ ᐃᓄᔨ ᐊᓐ ᒥᓄᕈᔅ ᒍᕈᑉᑯᓐᓄᑦ ᐊᓯᓗᒪᐃᑎᓪᒧᓪᓗ, ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓ 
ᐊᐅᓚᓐᓂᖃᖅᐳᖅ ᐱᐅᓛᒥᒃ ᓴᕕᕋᔭᒃᓴᒥᒃ ᐅᔭᕋᖕᓂᐊᕐᕕᖕᒥ ᕿᑭᖅᑕᓂᒦᑦᑐᖅ, ᓄᓇᕗᒻᒥ. ᓄᓘᔮᖕᓂ ᐅᔭᕋᖕᓂᐊᕐᕕᒃ ᐱᐅᓂᖅᐹᒥᒃ 
ᐅᒥᐊᕐᔪᐊᕐᒧᑦ ᐅᓯᑲᖅᑕᖅᑕᐅᕙᓪᓕᐊᓲᖑᓪᓗᑎᒃ ᓴᕕᕋᔭᒃᓴᑦ ᓇᒧᑦ ᓄᓇᕐᔪᐊᒨᖅᑕᐅᕙᓪᓕᐊᓲᓂᒃ. ᐹᕙᓐᓛᓐ ᐊᐅᓚᓂᖃᖅᐳᖅ 
ᐊᕙᑎᒥᒃ ᐃᓄᓕᕆᔪᓂᓪᓗ ᐃᒃᐱᒍᓱᑦᑎᐊᖅᖢᑎᒃ ᐱᕚᓪᓕᖅᑎᑦᑎᔪᒥᒃ ᐱᓕᕆᖃᑎᒌᒃᑐᓕᒫᓄᑦ. ᐅᕙᓂ ᐃᓕᒃᑲᓐᓂᖁᔪᖅ 
baffinland.com ᒪᓕᒡᓗᑎᒍᓪᓗ Twitter−ᑯᑦ, Facebook−ᑯᑦ LinkedIn−ᑯᓪᓗ. 

